
Sjálfbærnistefna Arion 

Við viljum vera öðrum fyrirmynd um ábyrga og arðsama viðskiptahætti sem taka mið af umhverfi, 

efnahagslífi og því samfélagi sem við störfum í. Við leggjum áherslu á að starfsemi Arion og sú 

fjármálaþjónusta sem við veitum stuðli að sjálfbærri verðmætasköpun og leiði ekki til óásættanlegra 

áhrifa á fólk eða umhverfi. 

Við styðjum við áform Íslands um kolefnishlutleysi og viljum vera þátttakandi á þeirri vegferð. Við 

leitumst við að starfa með aðilum á norðurslóðum sem stuðla að uppbyggingu og vexti svæðisins og 

viðhalda á sama tíma náttúrulegum gæðum til framtíðar. 

Arion leitast við að: 

• stuðla að sjálfbærum efnahagslegum vexti, 

• draga úr neikvæðum áhrifum starfseminnar á umhverfi og samfélag, 

• nýta tækifæri sem felast í sjálfbærum fjármálum, 

• greina og stýra sjálfbærniáhættu,  

• ástunda góða og vandaða stjórnarhætti. 

 

Í samskiptum við viðskiptavini okkar og aðra hagaðila hvetjum við til sjálfbærra starfshátta, eftir því 

sem við á. Ef viðskiptavinir og birgjar eru ekki reiðubúnir eða færir um að uppfylla viðmið Arion um 

umhverfis- og félagsþætti eða góða stjórnarhætti (UFS) getur það leitt til þess að við endurskoðum 

eða ljúkum viðskiptasambandi. 

Markmið þessarar stefnu er að tryggja að starfsemi og viðskiptastefna Arion endurspegli 

skuldbindingar og áform á sviði sjálfbærni.  

 

Um stefnuna 

Sjálfbærnistefna Arion skilgreinir hvernig sjálfbærni er samþætt í viðskiptalíkan, stefnumótun, 

áhættustýringu og daglega starfsemi.  

Áhrif, áhætta og tækifæri tengd sjálfbærni eru meðal annars metin á grundvelli tvíátta 

mikilvægisgreiningar í samræmi við kröfur tilskipunar Evrópusambandsins um sjálfbærniupplýsingagjöf 

fyrirtækja (Corporate Sustainability Reporting Directive). Niðurstöður matsins eru jafnframt hafðar til 

hliðsjónar við stefnumótun og ákvarðanatöku Arion. 

 

Umfang og gildissvið 

Stefnan gildir um alla starfsemi Arion banka, þar með talið: 

• útlán, fjárfestingar, ráðgjöf  og annað vöru- og þjónustuframboð, 

• eigin rekstur, 

• samskipti við viðskiptavini, birgja og aðra hagaðila. 

 

Stefnan er útfærð nánar í verklagsreglum og sértækum stefnum, svo sem um umhverfis- og 

loftslagsmál, lánveitingar, mannréttindi, jafnrétti og viðskiptasiðferði.  

Samþætting sjálfbærni í áhættustýringu og ákvarðanatöku 

Arion skilgreinir og stýrir sjálfbærniáhættu sem hluta af umgjörð áhættustýringar, eftir því sem við á. 

Þetta felur m.a. í sér að: 

• sjálfbærniáhætta er greind, metin og vöktuð í tengslum við viðeigandi áhættuflokka, þar á 

meðal útlánaáhættu, markaðsáhættu, lausafjáráhættu og rekstraráhættu, 

• taka skal tillit til UFS-þátta varðandi útlánastarfsemi, fjárfestingar og rekstur, 

• áhættuvilji tekur til sjálfbærniþátta, 

• Arion beitir útilokunarlistum, siðferðilegum takmörkunum og/eða gerir sértækar kröfur til 

viðskiptavina þegar við á. 

 

Stjórnskipulag, ábyrgð og eftirlit 

Stjórn Arion banka ber ábyrgð á sjálfbærnistefnu Arion. Stjórn bankans fær reglulega upplýsingar um 
helstu sjálfbærniáhættur. 

Bankastjóri Arion banka ber ábyrgð á innleiðingu stefnunnar og samþættingu hennar í starfsemi 

bankans. 

 

Skýrslugjöf og eftirfylgni 

Arion birtir upplýsingar um sjálfbærni í samræmi við viðeigandi lög og reglur og veitir árlega 

upplýsingar um framgang sjálfbærni á samstæðugrunni.  

Framkvæmd sjálfbærnistefnunnar er reglulega metin og niðurstöður nýttar til stöðugra umbóta. 

 

Samþykkt stefnunnar 

Sjálfbærnistefna Arion er endurmetin að lágmarki árlega og lögð fyrir stjórn Arion banka til samþykktar.  

